
	1.
	ՀՀ Տարածքային կառավարման և զարգացման նախարարություն

 2018-03-17
05/7794-18

	Առաջարկվել է կատարել հետևյալ փոփոխությունները և լրացումները.

  «Հանրային ծառայության առանձին տեսակների դասային աստիճանների (կոչումների) և պաշտոնների խմբերի համապատաս​խա​նութ​​​յունը սահմանելու մասին» Հայաստանի Հանրապետության կառավարության որոշման նախագծի վերաբերյալ որոշման վերնագիրը համապատասխանեցնել որոշմամբ սահմանվող հավելվածների վերնագրերին՝ որոշման նախագծի 1-ին և 2-րդ կետերի համապատասխանաբար «դասային» և «պաշտոնների» բառերից առաջ լրացնել  «առանձին տեսակների» բառերը: Միաժամանակ ամբողջովին ուժը կորցրած ճանաչել Հայաստանի Հանրապետության կառավարության 2011 թվականի դեկտեմբերի 15-ի N 1797-Ն որոշումը, ինչպես նաև որոշման նախագծի 4-րդ կետի « և 2017 թվականի մարտի 23-ի «Հայաստանի Հանրապետության կառավարության 2011 թվականի դեկտեմբերի 15-ի N 1796-Ն որոշման մեջ լրացում կատարելու մասին» N 286-Ն որոշումները» բառերը փոխարինել «որոշումը» բառով:
	                      Ընդունվել է:
	Նախագծի վերնագիրը համապատասխանեցվել է որոշմամբ սահմանվող հավելվածների վերնագրերին,
Նախագծի 1-ին և 2-րդ կետերում «դասային» և «պաշտոնների» բառերից առաջ համապատասխանաբար լրացվել են «առանձին տեսակների» բառերը, Նախագծի 3-րդ կետով ուժը կորցրած է ճանաչվել Հայաստանի Հանրապետության կառավարության 2011 թվականի դեկտեմբերի 15-ի N 1797-Ն որոշումը: 

	2.
	ՀՀ արտակարգ իրավիճակների նախարարություն 
2018-03-20, 

052/7994-18
	1) Նախագծի N 1 հավելվածում «ՀՀ զինված ուժերում շնորհվող կոչումներ» սյունյակի «եֆրեյտոր» կոչումը հավասարեցնել «ՀՀ ոստիկանության կոչումներ» և «Փրկարար ծառայությունում շնորհվող կոչումներ» սյունյակների «ոստիկանության կրտսեր սերժանտ» և «փրկարարական ծառայության կրտսեր սերժանտ» կոչումներին, քանի որ ՀՀ ոստիկանությունում և Փրկարար ծառայությունում «եֆրեյտոր» կոչում նախատեսված չէ, ուստի՝ ՀՀ զինված ուժերից ՀՀ ոստիկանություն կամ Փրկարար ծառայություն համապատասխան ծառայողի տեղափոխման (ծառայության անցնելու) դեպքում լիազոր մարմինն իրավասություն չի ունենա համապատասխան ծառայողին միանգամից շնորհել տվյալ ծառայության «կրտսեր սերժանտ» կոչում կամ զրկելու ՀՀ զինված ուժերի «եֆրեյտոր» կոչումից և շնորհելու «շարքային» կոչում.

2) Նախագծի N 1 հավելվածում «ՀՀ մաքսային ծառայությունում շնորհվող հատուկ կոչումներ» սյունյակի «մաքսային ծառայության կրտսեր լեյտենանտ» կոչումը հավասարեցնել «ՀՀ զինված ուժերում շնորհվող կոչումներ», «ՀՀ ոստիկանության կոչումներ», «Փրկարար ծառայությունում շնորհվող կոչումներ», «ՀՀ ազգային անվտանգության ծառայությունում շնորհվող կոչումներ», «Պետական պահպանության ծառայություն» սյունակների «ավագ ենթասպա» կոչումներին, քանի որ վերը նշված պետական մարմիններում «կրտսեր լեյտենանտ» կոչում նախատեսված չէ: Սպայական՝ «լեյտենանտ» կոչում շնորհելու և սպայական պաշտոնում նշանակելու համար համապատասխան օրենքներով պահանջվում է բարձրագույն կրթություն: Քննարկվող առաջարկության ընդունման պարագայում ՀՀ մաքսային ծառայությունից համապատասխանության կարգով վերը նշված պետական մարմիներում ծառայության տեղափոխվող՝ «կրտսեր լեյտենանտ» կոչում ունեցող ծառայողին լիազոր մարմինն իրավունք կունենա նշանակելու «ավագ ենթասպայի» հաստիքային կոչում ունեցող պաշտոնում:


	Ընդունվել է մասնակի:
	Նախագծի N 1 հավելվածում «ՀՀ զինված ուժերում շնորհվող կոչումներ» սյունյակի «եֆրեյտոր» կոչումը հավասարեցվել է «ՀՀ ոստիկանության կոչումներ» և «Փրկարար ծառայությունում շնորհվող կոչումներ» սյունյակների «ոստիկանության կրտսեր սերժանտ» և «փրկարարական ծառայության կրտսեր սերժանտ» կոչումներին: Սպայական «կրտսեր լեյտենանտ» կոչումը նպատակահարմար չէ հավասարեցնել ենթասպայական կոչումներին:


	3.
	ՀՀ գլխավոր դատախազություն
2018-04-05
04/2802-18

	1. Որոշման նախագծով առաջարկվող կարգավորումները հակասում են ինչպես «Դատախազության մասին» 2017 թվականի ՀՀ օրենքի դրույթներին, այնպես էլ ներկայացված օրենսդրական փաթեթով առաջարկվող իրավակարգավորումներին:

Այսպես՝ նախ՝ անհրաժեշտ է հստակեցնել Որոշման նախագծի 1-ին հավելվածի 1-ին աղյուսակի 2-րդ սյունակում նախատեսված «դատախազությունում շնորհվող դասային աստիճաններ» եզրույթը՝ ըստ այդմ սահմանազատելով դատախազներին և դատախազության աշխատակազմի պետական ծառայողներին շնորհվող դասային աստիճանների (կոչումների) համապատասխանեցման իրավական ռեժիմները: Ընդ որում, ներկայացված օրենսդրական փաթեթով («Դատախազության մասին» ՀՀ օրենքում փոփոխություններ կատարելու մասին ՀՀ օրենքի նախագիծ) դատախազության աշխատակազմի պետական ծառայողները համարվելու են քաղաքացիական ծառայողներ, հետևաբար, նրանց շնորհվող դասային աստիճանների համապատասխանեցման համար Օրենքի նախագծի 1-ին հավելվածի 1-ին աղյուսակում առանձին սյունակ նախատեսելու անհրաժեշտությունը բացակայում է: Նույն հիմնավորմամբ առաջարկում ենք 1-ին հավելվածի 1-ին աղյուսակից հանել քննչական կոմիտեի դեպարտամենտում շնորհվող պետական ծառայության դասային աստիճաններ սյունակը, քանի որ քննչական կոմիտեի դեպարտամենտի պետական ծառայողները ևս համարվում են քաղաքացիական ծառայողներ, և վերջիններիս շնորհվող դասային աստիճանների համապատասխանեցման համար առանձին սյունակ նախատեսելու անհրաժեշտությունը ևս բացակայում է: 

Ընդ որում, քաղաքացիական ծառայողներին շնորհվող դասային աստիճանները սահմանող «Հանրային ծառայության մասին» 2018 թվականի մարտի 23-ի ՀՀ օրենքի 20-րդ հոդվածը նախատեսում է նաև քաղաքացիական ծառայության երրորդ դասի պետական խորհրդականի դասային աստիճան, որը աղյուսակում նախատեսված ու համապատասխանեցված չէ:

Ինչ վերաբերում է դատախազներին շնորհվող դասային աստիճանների համապատասխանեցման հարցին, ապա  «Դատախազության մասին» ՀՀ օրենքի 45-րդ հոդվածի 7-րդ մասի համաձայն՝ այլ մարմիններում հանրային ծառայություն անցած (աշխատած) և միայն զինվորական կամ այլ հատուկ կոչում (ոստիկանության, փրկարար ծառայության, ազգային անվտանգության, /պետական պահպանության/ քրեակատարողական, մաքսային, հարկային, դատական ակտերի հարկադիր կատարման, քննչական կոմիտեի, հատուկ քննչական ծառայության համապատասխան կոչում, դասային աստիճան, դատավորներին նախկինում շնորհված որակավորման դաս) ունեցող անձանց դատախազի պաշտոնում նշանակելիս նրանց զինվորական կամ այլ հատուկ կոչումը համապատասխանեցվում է դատախազի համապատասխան դասային աստիճանին: Զինվորական կամ այլ հատուկ կոչումների համապատասխանությունը սույն օրենքով սահմանված կոչումներին սահմանում է Հայաստանի Հանրապետության կառավարությունը:

Հետևաբար, դատախազներին շնորհվող դասային աստիճանների համապատասխանեցումն անհրաժեշտ է կատարել Որոշման նախագծի 1-ին հավելվածի 2-րդ աղյուսակում՝ դրանք համապատասխանեցնելով զինվորական կամ այլ հատուկ կոչում (ոստիկանության, փրկարար ծառայության, ազգային անվտանգության, պետական պահպանության, քրեակատարողական, մաքսային, հարկային, դատական ակտերի հարկադիր կատարման, քննչական կոմիտեի, հատուկ քննչական ծառայության) ունեցող անձանց շնորհվող կոչումների հետ:

Ելնելով վերոգրյալից՝ առաջարկում ենք Որոշման նախագծի 1-ին հավելվածի 1-ի աղյուսակից հանել 2-րդ սյունակը, իսկ 2-րդ աղուսակում լրացնել «Դատախազներին շնորհվող դասային աստիճաններ» վերտառությամբ սյունակ՝ դրանում կատարելով «Դատախազության մասին» ՀՀ օրենքով սահմանված դատախազներին  շնորհվող դասային աստիճանների համապատասխանեցում: 

Բացի այդ, հաշվի առնելով այն, որ «Հանրային ծառայության մասին» 2018 թվականի ՀՀ օրենքի գործողությունը տարածվում է հանրային ծառայության պաշտոններ և հանրային պաշտոններ զբաղեցնող անձանց վրա, իսկ Որոշման նախագծով կարգավորվում են և՛ հանրային ծառայության և՛ հանրային պաշտոններ զբաղեցնող անձանց դասային աստիճանների (կոչումների) համապատասխանեցման հարցերը, առաջարկում ենք Որոշման նախագծի անվանումը համապատասխանեցնել «Հանրային ծառայության մասին» 2018 թվականի օրենքի ընդհանուր եզրութաբանության հետ՝ իրավական որոշակիություն ապահովելու նպատակով:

«ՀՀ քրեական օրենսգրքում փոփոխություններ կատարելու մասին» ՀՀ օրենքի նախագծով առաջարկվում է ՀՀ քրեական օրենսգրքի 311.1 հոդվածի 5-րդ մասում կատարել փոփոխություն՝ հանրային ծառայողի հասկացությունը կապելով միայն «Հանրային ծառայության մասին» ՀՀ օրենքի իմաստով հանրային ծառայության պաշտոններ զբաղեցնող կամ օրենքով սահմանված դեպքերում և կարգով պետական կամ համայնքային ծառայության կադրերի ռեզերվում գտնվող անձի հետ: Նման պայմաններում հանրային պաշտոններ զբաղեցնող անձանց մի շրջանակ, որը չի համարվում պաշտոնատար անձ ՀՀ քրեական օրենսգրքի 308-րդ հոդվածի իմաստով, դուրս է մնում հանրային ծառայողի հասկացությունից: Նման պայմաններում, օրինակ՝ հայեցողական պաշտոններ զբաղեցնող անձանց (վերջիններս ոչ հանրային ծառայության պաշտոն զբաղեցնող են, ոչ էլ պաշտոնատար անձ ՀՀ քրեական օրենսգրքի 308-րդ հոդվածի իմաստով) պետական ծառայության կարգի դեմ ուղղված հանցագործությունների կատարման համար քրեական պատասխանատվության ենթարկելու հարցը մնում է բաց, ինչը քննարկվող նախագծի՝ առաջարկվող խմբագրությամբ ընդունման պարագայում հանգեցնելու է արդարության, պատասխանատվության անխուսափելիության սկզբունքների խախտումների:
Հետևաբար, առաջարկում ենք հստակեցնել  «ՀՀ քրեական օրենսգրքում փոփոխություններ կատարելու մասին» ՀՀ օրենքի նախագծի 1-ին հոդվածում առաջարկվող դրույթը՝ հանրային ծառայողի հասկացությունը կապելով հանրային ծառայության և հանրային պաշտոններ զբաղեցնող անձանց այն շրջանակի հետ, ովքեր չեն համարվում պաշտոնատար անձ ՀՀ քրեական օրենսգրքի 308-րդ հոդվածի իմաստով:


	Ընդունվել է:
	Նախագծի անվանումը համապատասխանեցվել է «Հանրային ծառայության մասին» 2018 թվականի օրենքի ընդհանուր եզրութաբանության հետ:
Նախագծի 1-ին հավելվածի 1-ի աղյուսակից հանվել է 2-րդ սյունակը,

 2-րդ աղյուսակում լրացվել է «Դատախազներին շնորհվող դասային աստիճաններ» վերտառությամբ սյունակ՝ կատարելով «Դատախազության մասին» ՀՀ օրենքով սահմանված դատախազներին  շնորհվող դասային աստիճանների համապատասխանեցում: 



	4.
	ՀՀ պաշտպանության նախարարություն
2018-03-23

          ՊՆ/510-457
	Դիտողություններ և առաջարկություններ չկան:
	
	Փոփոխություն չի կատարվել:


	5.
	ՀՀ հաշվեքննիչ պալատ

2018-03-19
ՎՊԵ-23
	Դիտողություններ և առաջարկություններ չկան:
	
	Փոփոխություն չի կատարվել:



	6.
	    ՀՀ քննչական կոմիտե
            2018-03-17
       05/22/2245-18
	Դիտողություններ և առաջարկություններ չկան:
	
	Փոփոխություն չի կատարվել:



	7.
	ՀՀ հեռուստատեսության և ռադիոյի ազգային հանձնաժողով

2018-03-16
01-87

	Դիտողություններ և առաջարկություններ չկան:
	
	Փոփոխություն չի կատարվել:



	8.
	ՀՀ ազգային անվտանգության ծառայություն 2018-06-08 թիվ 11/514 գրություն
	Դիտողություններ և առաջարկություններ չկան:
	
	Փոփոխություն չի կատարվել:



	9.
	ՀՀ արտաքին գործերի նախարարություն 2018-06-08 թիվ 1111/5921-18 գրություն
	«Հանրային ծառայության առանձին տեսակների պաշտոնների և դասային կոչումների (աստիճանների) համապատասխանությունը սահմանելու և Հայաստանի Հանրապետության կառավարության 2011 թվականի դեկտեմբերի 15-ի թիվ 1797-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.

Որոշման նախագծի հավելված N 1-ի <<Դիվանագիտական ծառայության պաշտոններ>> խմբում անհրաժեշտ է հանել <<կրտսեր>> բառը, քանի որ <<Դիվանագիտական ծառայության մասին>> ՀՀ օրենքի 24 հոդվածի 1-ին մասի համաձայն՝ դիվանագիտական ծառայության պաշտոնի նշանակվելու իրավունք ունի Հայաստանի Հանրապետության յուրաքանչյուր քաղաքացի, որը տիրապետում է հայերենին, առնվազն երկու օտար լեզվի, ունի բարձրագույն կրթություն, ինչը համազոր է քաղաքացիական ծառայության առաջատար պաշտոններին նշանակվելուն:

Հաշվի առնելով վերոնշյալը՝ անհրաժեշտ է որոշման նախագծի հավելված N 2-ի <<Դիվանագիտական ծառայության դասային աստիճաններ>> խմբում <<առաջին դասի առաջին քարտուղար>> դասային աստիճանը տեղափոխել <<քաղաքացիական ծառայության 3-րդ դասի խորհրդական>> դասային աստիճանին հավասարազոր, <<երկրորդ դասի առաջին քարտուղար և առաջին դասի երկրորդ քարտուղար>> դասային աստիճանները տեղափոխել <<քաղաքացիական ծառայության 1-ին դասի առաջատար ծառայող>> դասային աստիճանին հավասարազոր, <<երկրորդ դասի երկրորդ քարտուղար և երրորդ քարտուղար>> դասային աստիճանները տեղափոխել <<քաղաքացիական ծառայության 2-րդ դասի առաջատար ծառայող>> դասային աստիճանին հավասարազոր և <<կցորդ>> դասային աստիճանը տեղափոխել <<քաղաքացիական ծառայության 3-րդ դասի առաջատար ծառայող>> դասային աստիճանին հավասարազոր:
	Ընդունվել է
	Նախագծում կատարվել են համապատասխան փոփոխություններ:

	10.
	ՀՀ պետական եկամուտների կոմիտե 2018-06-11 թիվ 01/16-3/31693-18 գրություն
	«Հանրային ծառայության առանձին տեսակների պաշտոնների և դասային կոչումների (աստիճանների) համապատասխանությունը սահմանելու և Հայաստանի Հանրապետության կառավարության 2011 թվականի դեկտեմբերի 15-ի թիվ 1797-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.

1. Նախագծի վերնագրում «մասին» բառից առաջ ավելացնել «և Հայաստանի Հանրապետության կառավարության 2011 թվականի դեկտեմբերի 15-ի թիվ 1797-Ն որոշումն ուժը կորցրած ճանաչելու» բառերը՝ նկատի ունենալով «Նորմատիվ իրավական ակտերի մասին» ՀՀ օրենքի 12-րդ հոդվածի դրույթները:
	1. Ընդունվել է
	1. Նախագծում կատարվել է համապատասխան փոփոխություն:

	
	
	2. Նախագծի 2-րդ հավելվածի «Հարկային ծառայությունում շնորհվող կոչումներ» սյունակը խմբագրել` նկատի ունենալով «Հարկային ծառայության մասին» ՀՀ օրենքի 211–րդ հոդվածի դրույթները՝ ավելացնելով հարկային ծառայության հատուկ կոչումները:
	2. Ընդունվել է
	2. Նախագծում կատարվել են համապատասխան լրացումներ:

	11.
	ՀՀ աշխատանքի և սոցիալական հարցերի նախարարություն 2018-06-11 թիվ ՄԹ/ԺՍ-2-1/6090-18 գրություն
	«Հանրային ծառայության առանձին տեսակների պաշտոնների և դասային կոչումների (աստիճանների) համապատասխանությունը սահմանելու և Հայաստանի Հանրապետության կառավարության 2011 թվականի դեկտեմբերի 15-ի թիվ 1797-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.

Նախագծի 2-րդ հավելվածի 1-ին սյունակում նախատեսված են Արդարադատության նախարարությունում շնորհված դասային աստիճանները: Հարկ ենք համարում նշել, որ վերոհիշյալ դասային աստիճաններից բխող երաշխիքներ 2014թ. հուլիսի 1-ից Արդարադատության նախարարության պետական ծառայողների համար այլևս չեն կիրառվում («Հայաստանի Հանրապետության արդարադատության նախարարության աշխատողներին շնորհված դասային կոչումների և աշխատանքային ստաժի համար հավելումներ սահմանելու մասին» Հայաստանի Հանրապետության կառավարության 2009 թվականի դեկտեմբերի 3-ի N 1409-Ն որոշումը ուժը կորցրած է ճանաչվել Հայաստանի Հանրապետության կառավարության 2014 թվականի հուլիսի 3-ի N 656-Ն որոշմամբ):
Ուստի, առաջարկվում ենք Նախագծի 2-րդ հավելվածի 1-ին սյունակից հանել Հայաստանի Հանրապետության արդարադատության նախարարության աշխատողների դասային կոչումները:
	Չի ընդունվել
	Հարկ է նշել, որ հիշյալ դրույթի նախատեսումն աղյուսակում պայմանավորված է այն հանգամանքով, որ նախկինում Արդարադատության նախարարության կողմից շնորհված դասային աստիճաններ ունեցող անձինք հնարավորություն ունենան մեկ այլ աշխատանքի տեղափոխվելիս՝ նոր աշխատանքի վայրում ստանալ համապատասխան դասային աստիճան: 


	12.
	ՀՀ ոստիկանություն 2018-06-18 թիվ 01/24/502573-18 գրություն
	«Հանրային ծառայության առանձին տեսակների պաշտոնների և դասային կոչումների (աստիճանների) համապատասխանությունը սահմանելու և Հայաստանի Հանրապետության կառավարության 2011 թվականի դեկտեմբերի 15-ի թիվ 1797-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. Առաջարկվում է նախագծի հավելված 1-ի հանրային ծառայության առանձին տեսակների պաշտոնների խմբերի համապատասխանության աղյուսակի քաղաքացիական ծառայության «Ղեկավար պաշտոնների  3-5 ենթախումբ» պաշտոնների խումբը շարադրել առանձին տողով` համապատասխանեցնելով ոստիկանության ավագ պաշտոնների խմբին, իսկ «Մասնագիտական պաշտոնների 1-2 ենթախումբ» և «Մասնագիտական պաշտոնների 3-5 ենթախումբ» պաշտոնների խմբերը միավորել` համապատասխանեցնելով ոստիկանության միջին խմբի պաշտոններին:
	1. Չի ընդունվել
	1. Նախագծի հավելված 1-ում, բացառությամբ պաշտպանության նախարարության զինվորական ծառայության պաշտոններից, մնացած բոլոր ուժային կառույցների համար դրսևորվել է միասնական մոտեցում:

	
	
	2. Նախագծի հավելված 2-ի դասային կոչումների (աստիճանների) համապատասխանության աղյուսակն առաջարկվում է շարադրել ՀՀ կառավարության 2011 թվականի դեկտեմբերի 15-ի N 1797-Ն որոշման հավելվածին համապատասխան: Մասնավորապես` մաքսային ծառայության կրտսեր լեյտենանտի կոչումը նախագծով համապատասխանեցված է ոստիկանության և այլ ծառայությունների ավագ ենթասպայի կոչմանը, ինչը չի բխում կոչումների համապատասխանեցման ընդհանուր տրամաբանությունից: Ըստ այդմ, առաջարկվում է նաև դիվանագիտական ծառայության կցորդի դասային աստիճանը համապատասխանեցնել ոստիկանության ավագի կոչմանը:
	2. Ընդունվել է
	2. Նախագծում կատարվել են համապատասխան փոփոխություններ: ՀՀ արտաքին գործերի նախարարության առաջարկության հիման վրա դիվանագիտական ծառայության

դասային աստիճանների սունյակը շարադրվել է նոր խմբագրությամբ:

	13.
	Մարդու իրավունքների պաշտպան
	Դիտողություններ և առաջարկություններ չկան:
	
	

	14.
	ՀՀ Սահմանադրական դատարան 2018-06-14 թիվ Ա-390 գրություն
	«Հանրային ծառայության առանձին տեսակների պաշտոնների և դասային կոչումների (աստիճանների) համապատասխանությունը սահմանելու և Հայաստանի Հանրապետության կառավարության 2011 թվականի դեկտեմբերի 15-ի թիվ 1797-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. Գործող օրենսդրությամբ հանրային ծառայության առանձին տեսակների պաշտոնների և դասային կոչումների (աստիճանների) համապատասխանությունը սահմանված են երկու իրավական ակտերով՝ ՀՀ կառավարության՝ 15.12.2011թ. թիվ 1796-Ն և 1797-Ն որոշումներով, որոնցից առաջինը վերաբերում է պաշտոնների խմբերի համապատասխանությանը, մյուսը՝ դասային աստիճանների (կոչումների) համապատասխանությանը: Մինչդեռ Որոշման նախագծի 3-րդ կետով նախատեսվում է ուժը կորցրած ճանաչել միայն վերը նշված՝ թիվ 1797-Ն որոշումը:

Ելնելով վերոգրյալից՝ առաջարկում ենք Որոշման նախագծի 3-րդ կետը լրացնել ՀՀ կառավարության՝ 15.12.2011թ. թիվ 1796-Ն որոշումը հիշատակող դրույթով:  
	1. Ընդունվել է
	1. Նախագծում կատարվել է համապատասխան լրացում:

	
	
	2. Գործող օրենսդրությամբ հանրային ծառայության առանձին տեսակների դասային կոչումների (աստիճանների) համապատասխանությունը սահմանող՝ ՀՀ կառավարության՝ 15.12.2011թ. 1797-Ն որոշման հավելվածը բաղկացած է 1 աղյուսակից, որով սահմանված են մի կողմից կոչումների, մյուս կողմից՝ դասային աստիճանների համապատասխանությունը, իսկ Որոշման նախագծի 2-րդ հավելվածը բաղկացած է երկու աղյուսակներից, որոնցից առաջինով նախատեսվում է սահմանել դասային աստիճանների համապատասխանությունը, մյուսով՝ կոչումների համապատասխանությունը: Մինչդեռ անհրաժեշտ է մեկ աղյուսակով սահմանել միաժամանակ և դասային աստիճանների, և կոչումների համապատասխանությունը: Նշված անհրաժեշտությունը պայմանավորված է Սահմանադրական դատարանի աշխատակազմում հանրային ծառայության անցած անձանց՝ այլ մարմիններում հանրային ծառայության պաշտոնի նշանակման հանգամանքով: Օրինակ, «Հատուկ քննչական ծառայության մասին» ՀՀ օրենքի 14-րդ հոդվածի 5-րդ և 6-րդ պարբերությունների համաձայն. «5. Այլ պետական մարմիններում ծառայություն անցած (աշխատած) և զինվորական կամ հատուկ կոչում (դասային աստիճան, որակավորման դաս) ունեցող անձանց հատուկ քննչական ծառայության պաշտոնի նշանակելիս երեք ամսվա ընթացքում շնորհվում է զինվորական կամ հատուկ կոչմանը (դասային աստիճան, որակավորման դաս) համապատասխան դասային աստիճան:
6. Այլ պետական մարմիններում շնորհված զինվորական կամ հատուկ կոչումների (դասային աստիճանների, որակավորման դասերի) համապատասխանությունը սույն օրենքով սահմանված դասային աստիճաններին սահմանում է Կառավարությունը»:
Նմանատիպ դրույթ առկա է «Դատախազության մասին» ՀՀ օրենքի 45-րդ հոդվածի 7-րդ մասում: Այդ դրույթը հաշվի առնելով՝ ՀՀ գլխավոր դատախազությունը կատարել է առաջարկություն, որն ընդունվել է, և Որոշման նախագծի 2-րդ հոդվածի 2-րդ աղյուսակը լրացվել է «դատախազներին շնորհվող դասային աստիճաններ» վերտառությամբ սյունակով, որով հնարավորություն է ընձեռվել համադրել դատախազների դասային աստիճանը ուժային կառույցներին բնորոշ կոչումների հետ:
Բացի այդ, դատական ծառայության վերաբերյալ նախորդ օրենսդրության հիման վրա Սահմանադրական դատարանում շնորհված դասային աստիճաններն առաջիկայում չեն շնորհվելու, մինչդեռ այդ դասային աստիճանները կրողները պահպանելու են դրանք, մյուս կողմից՝ դատական ծառայության վերաբերյալ նոր օրենսդրության հիման վրա Սահմանադրական դատարանի աշխատակազմում առաջին անգամ համապատասխան պաշտոն զբաղեցնող անձանց շնորհվելու են նոր դասային աստիճաններ: Ինքնանպատակ չէ, որ Որոշման նախագծի 2-րդ հավելվածում առկա են «Սահմանադրական դատարանում շնորհված դասային աստիճաններ» վերտառությամբ սյունակ, որը վերաբերում է նախորդ օրենսդրության հիման վրա Սահմանադրական դատարանում շնորհված դասային աստիճաններին, և «Դատական ծառայության դասային աստիճաններ» վերտառությամբ սյունակ, որը վերաբերում է գործող օրենսդրության հիման վրա ոչ միայն այլ դատարաններում, այլ նաև Սահմանադրական դատարանում շնորհվող դասային աստիճաններին: Օրինակ, ըստ Որոշման նախագծի՝ Սահմանադրական դատարանում շնորհված արդարադատության 1-ին դասի պետական խորհրդականի դասային աստիճանը համարժեք է նոր օրենսդրությամբ շնորհվող՝ դատական ծառայության 1-ին դասի բարձրագույն խորհրդականի դասային աստիճանին:

Ելնելով վերոգրյալից՝ առաջարկում ենք.

ա) Որոշման նախագծի 2-րդ հավելվածով ներկայացված երկու աղյուսակները միավորել որպես մեկ աղյուսակ կամ,

բ) Որոշման նախագծի 2-րդ հավելվածի 2-րդ աղյուսակը լրացնել «Սահմանադրական դատարանում շնորհված դասային աստիճաններ» և «դատական ծառայության դասային աստիճաններ» վերտառությամբ սյունակներով այնպես, ինչպես դա արվել է ՀՀ գլխավոր դատախազության առաջարկով՝ դատախազներին շնորհվող դասային աստիճանների առնչությամբ:   
	2. Ընդունվել է ի գիտություն
	2. Նախագծի 2-րդ հավելվածում կատարվել են համապատասխան լրացումներ և հստակեցվել է, որ 2-րդ հավելվածը բաղկացած մեկ աղյուսակից:

	15.
	ՀՀ դատական դեպարտամենտ 2018-06-29 թիվ ԴԴ-1-Ե-4961 գրություն
	«Հանրային ծառայության առանձին տեսակների դասային աստիճանների (կոչումների) և պաշտոնների խմբերի համապատասխանությունը սահմանելու և Հայաստանի Հանրապետության կառավարության 2011 թվականի դեկտեմբերի 15-ի թիվ 1796-Ն և 1797-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.

1. «Հանրային ծառայության առանձին տեսակների պաշտոնների և դասային կոչումների (աստիճանների) համապատասխանությունը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով սահմանվող N 1 հավելվածի աղյուսակում տեղ են գտել «Դատական կարգադրիչների ծառայության պաշտոններ» և «Կարգադրիչների ծառայության պաշտոններ» վերտառությամբ երկու սյունակներ: Առաջարկվում է նշված 1-ին հավելվածի աղյուսակի «Դատական կարգադրիչների ծառայության պաշտոններ» սյունակի «Ղեկավար պաշտոնների 1,2 ենթախումբ» տողը լրացնել «բարձրագույն» բառով, իսկ «Կարգադրիչների ծառայության պաշտոններ» վերտառությամբ սյունակը (եթե նկատի է առնվում նույն Դատական կարգադրիչների ծառայության պաշտոնները) հանել:
Վերոնշյալ առաջարկը բխում է «Դատական դեպարտամենտում ծառայության մասին» Հայաստանի Հանրապետության 2018 թվականի հունիսի 13-ի օրենքի 39-րդ հոդվածի 1-ին մասի պահանջներից, որի համաձայն՝ դատական կարգադրիչների ծառայության պաշտոնները դասակարգվում են ըստ հետևյալ խմբերի. 

1) դատական կարգադրիչների ծառայության բարձրագույն պաշտոններ.
2) դատական կարգադրիչների ծառայության գլխավոր պաշտոններ.

3) դատական կարգադրիչների ծառայության առաջատար պաշտոններ.

4) դատական կարգադրիչների ծառայության կրտսեր պաշտոններ:
	1. Ընդունվել է
	1. Նախագծում կատարվել են համապատասխան փոփոխություններ:

	
	
	2. Նախագծի 2-րդ կետով սահմանվող N 2-րդ հավելվածի աղյուսակում բացակայում է Դատական կարգադրիչների ծառայության կոչումների համապատասխանեցման համար առանձին սյունակը: Առաջարկվում է նշված 2-րդ հավելվածի աղյուսակը լրացնել «Դատական կարգադրիչների ծառայության կոչումներ» վերտառությամբ սյունակով:
Վերոնշյալ առաջարկը բխում է «Դատական դեպարտամենտում ծառայության մասին» Հայաստանի Հանրապետության 2018 թվականի հունիսի 13-ի օրենքի 40-րդ հոդվածի 1-ին մասի պահանջներից, որի համաձայն՝ դատական կարգադրիչներին շնորհվում են հետևյալ կոչումները՝
1) արդարադատության գեներալ-մայոր.
2) արդարադատության գնդապետ.

3) արդարադատության փոխգնդապետ.

4) արդարադատության մայոր.

5) արդարադատության կապիտան.

6) արդարադատության ավագ լեյտենանտ.

7) արդարադատության լեյտենանտ.

8) արդարադատության ավագ ենթասպա.

9) արդարադատության ենթասպա.

10) արդարադատության ավագ.

11) արդարադատության ավագ սերժանտ. 

12) արդարադատության սերժանտ.

13)  արդարադատության կրտսեր սերժանտ:
	2. Ընդունվել է
	2. Նախագծում կատարվել է համապատասխան լրացում:


